JOTOVANJE

U nekim morfološkim i tvorbenim kategorijama smjenjuju se pod uticajem sonanta J nenepčani suglasnici prednjonepčanim ili, pak, grupom suglasnika. U zavisnosti od prirode suglasnika koji prethodi sonantu J postoje alternacije:

· NENEPČANIH SUGLASNIKA SA PREDNJONEPČANIM SUGLASNICIMA:
z/ž, s/š, t/ć, d/đ, n/nj:  
brz → brži, 
visok → viši, 
ljut → ljući, 
tvrd → tvrđi, 
bijel → bjelji, 
crn → crnji;

· USNENIH NENEPČANIH SUGLASNIKA SA SUGLASNIČKIM GRUPAMA:
b/blj, p/plj, m/mlj, v/vlj: 
grub → grublji,
tup → tuplji, 
slomiti → slomljen, 
slaviti → slavljen;

Alternacija nenepčanih suglasanika sa prednjonepčanim suglasnicima u vezi sa sonantom J, pri čemu se sonant J stapa u prednjonepčani odnosno zamjenjuje suglasnikom Lj u grupi, ostvaruju se u sljedećim morfološkim i tvorbenim kategorijama:
U oblicima:
· KOMPARATIVA PRIDJEVA:
brz - brži, 
nizak - niži, 
mlad - mlađi, 
ljut - ljući, 
dalek - dalji, 
crn - crnji, 
dubok - dublji, 
glup - gluplji;

· PREZENTA GLAGOLA:
mazati - mažem,
brisati - brišem, 
glodati - glođem, 
klati - koljem, 
kapati - kapljem, 
zobati - zobljem, 
hramati - hramljem;

· TRPNOG GLAGOLSKOG PRIDJEVA: 
voziti - vožen, 
nositi - nošen, 
mlatiti - mlaćen, 
braniti - branjen, 
sklopiti - sklopljen, 
slomiti - slomljen, 
praviti - pravljen, 
kaliti - kaljen;

· IMPERFEKAT GLAGOLA:
voziti - vožah, 
nositi - nošah, 
slaviti - slavljah, 
kaliti - kaljah;

· U INSTRUMENTALU JEDNINE IMENICA ŽENSKOG RODA NA SUGLASNIK:
glad - glađu, 
so - solju, 
krv - krvlju, 
zob - zoblju;

· U TVORBI RIJEČI:
prut - pruće,
kamen - kamenje, 
trn - trnje, 
govedo - goveđi, 
roditi - rađati, 
prehraniti - prehranjivati i sl.
· JEKAVSKO JOTOVANJE
sj → ś : sjekira : śekira, sjednica: śednica;
z → ź: izjesti: iźesti, kozji: koźi;
tj → ć: tjerati: ćerati;
dj → đ: djevojka đevojka, djed: đed.

Psihološka granica između djelova složenica uticala je na to da ne dolazi do jotovanja u sljedećim slučajevima: nadjačati, objaviti i sl. Takođe, ne jotuju se ni nenepčani suglasnici u pozajmljenicama: konjugacija, injekcija.
